
Efni: Frumvarp til laga um breytingar á jarðalögum, 375. mál

Vísað er til erindis atvinnuveganefndar Alþingis 21. janúar sl. þar sem óskað er umsagnar 
Skipulagsstofnunar um frumvarp til laga um breytingar á jarðalögum nr. 81/2004 (einföldun 
regluverks, vernd landbúnaðarlands, upplýsingaskylda o.fl.), 375. mál.

Skipulagsstofnun styður þær breytingar sem lagðar eru til í frumvarpinu varðandi einföldun á 
lagaumgjörð og stjórnsýslu jarðamála. Stofnunin telur jákvætt að ákvarðanir um breytta 
landnotkun á landbúnaðarsvæðum og um landskipti verði teknar við gerð og afgreiðslu skipulags, 
án aðkomu landbúnaðarráðherra. Skipulagsstofnun telur jafnframt æskilegt að skylt verði að flokka 
land í dreifbýli við gerð aðalskipulags og að lögfest verði sjónarmið sem sveitarstjórnum ber að líta 
til við ákvörðun um breytingar á landnotkun til að stuðla að því að skipulagsgerð á 
landbúnaðarsvæðum samrýmist markmiðum jarðalaga. Umrædd lagabreyting hefur einnig 
samhljóm með þeirri stefnu sem fram kemur í Landsskipulagsstefnu 2015-2026 um að landi sem 
hentar vel til ræktunar verði almennt ekki ráðstafað til annarra nota með óafturkræfum hætti og 
að skipulagsákvarðanir um ráðstöfun lands í dreifbýli til landbúnaðar og annarrar nýtingar byggist 
á flokkun landbúnaðarlands.

Skipulagsstofnun telur ennfremur jákvætt að í nýrri 1. mgr. 6. gr. jarðalaga verði gerð krafa um að 
skipting lands á landbúnaðarsvæðum, sbr. 48. gr. skipulagslaga, samrýmist skipulagsáætlun. Eins 
og bent var á í umsögn Skipulagsstofnunar um frumvarpsdrögin í samráðsgátt telur stofnunin þörf 
á samsvarandi breytingum á 1. mgr. 48. gr. skipulagslaga, þ.e. að leyfi til landskipta verði skýrt tengt 
samræmi við gildandi skipulagsáætlun. Í því samhengi má nefna að forsætisráðuneytið kynnti 
nýlega áform um breytingar á lögum nr. 6/2001 um skráningu og mat fasteigna og fleiri lögum í 
þeim tilgangi að tryggja samræmi í mælingum og framsetningu landamerkja og skýra


